
«Ӗҫӗ-хӗлӳ ӗмӗрсене ӑмсантармалӑх 

юлнишӗн чи малтан кама тав тумалла?» – 

ҫапла ыйтсан каларӑн мар-и эсӗ: «Халӑх 

ӑсӗпеле вӑйне эп илтӗм ҫурмалла. 

Аннем чӗлхипеле канашлакан йӑмралӑх 

мана халавлӑн йыхӑрсан малтан-мала, 

аттем пиллерӗ: «Йӑх ятне ҫӳле йӑтмалӑх 

пӗлӳ ҫупҫин мулне сан вӗҫӗм хушмалла». 

Лачкам тара ӳксе чун кӗтнине шырарӑм. 

ырсан та – ҫур ҫулта тӑмарӑм чарӑнса, 

хамран иртекене пӑхмарӑм ӑмсанса... 

Ӗненӳпе ӑнтӑлӑва текех мухтарӑм, 

хавшак чӗре юрри юхман та шӑранса, 

«Эп ҫитнӗ пӗтӗмпех теме пултараймарӑм». 


